
Communicaziun allas medias dils 28 da settember 2006 
 
 
 

 
 
 
 

"La Surselva el center dall’Europa" 
 
 
 
1. Forum Surselva ils 10 da november 2006 ella halla Air Grischa, Tavanasa 
 
 
La Surselva ei la pli gronda regiun dil cantun Grischun. La Surselva ei ina regiun muntagnarda, ina 
regiun turistica, ina regiun economica, ina regiun cun rihezias naturalas e culturalas. La Surselva ei 
aschia ina regiun ideala per in forum aviert, innovativ e creativ, per ina plattaforma da discussiun che 
sefatschenta cun actualitads regiunalas. 
 
“La Surselva el center dall’Europa” – sut quei tetel envidan la Giuvna combra d’economia Surselva ed 
il post per la promoziun dall’economia dalla Regiun Surselva Vus agl 1. Forum Surselva che ha liug 
ils 10 da november 2006. Il forum “niev” sedrezza en emprema lingia a tut las interpresas (incl. purs) 
dalla Surselva. Funcziunaris e politichers dallas vischnauncas, dalla regiun e dil cantun ein 
medemamein cordialmein beinvegni agl 1. Forum Surselva. 
 
Enstagl dil helicopter duein ils patratgs e las ideas dils participonts “sgular” quei suentermiezgi naven 
dalla basa dalla Air Grischa a Tavanasa. Igl 1. Forum Surselva porscha ina plattaforma per sviluppar 
novas ideas, per anflar novs contacts e tgirar ils existents. 
 
 
“La Surselva el center dall’Europa” 
 
»Sche ti vul baghegiar in bastiment stos ti buc animar la glieud da pinar lenna, mobein svegliar en 
ella il desideri per la mar« (Antoine de Saint-Exupéry) 
 
Quei desideri vul il Forum Surselva svegliar ellas interpresas, els habitonts dalla regiun, els 
funcziunaris dallas vischnauncas e dalla regiun. 
 
Cul tema “la Surselva el center dall’Europa” vegnan ins a mussar l’impurtonza d’in patertgar global ed 
agir local. La Surselva ei circumdada da gronds centers economics. Quels centers porschan era alla 
Surselva schanzas e potenzials senza fin. Per veser e far diever da quellas schanzas e da quels 
potenzials han relaziuns e reits ina muntada decisiva. Igl ei denton era impurtont dad haver ina sauna 
purziun curascha da riscar enzatgei per saver realisar ideas. 

Sgol da Mustér tier las steilas 
Il sgol entscheiva il suentermiezdi digl 1. Forum Surselva en nossa regiun, numnadamein a Mustér 
culla firma zai. Simon Jacomet, il scolar claustral, il muntagnard, il sviluppader da skis, igl artist, vegn 
a relatar ord il mund da zai. El vegn a mussar con impurtontas che sia reit e sias relaziuns sigl entir 
mund ein per la firma zai da Mustér. 
“La via en Svizra” – motivs d’ina interpresa internaziunala d’investir el Grischun. Sut quei tetel vegn 
Hennig Wacker, commember dalla direcziun da Stallinger Swiss Timber AG a Domat, a declarar il 
“sgol” d’ina interpresa internaziunala tier la “pintga” plazza d’atterrar el cantun Grischun. 
Igl anteriur cusseglier federal Joseph Deiss vegn ad explicar a caschun digl 1. Forum Surselva ord 
vesta economica e politica la muntada da reits naziunalas ed internaziunalas per ina regiun da 
muntogna. 
Pli tard il suentermiezdi meina il sgol egl univers e setschenta sper las steilas, cul cosmonaut Werner 
Schäppi. El vegn a declarar co ir entuorn cun rescas ord la perspectiva digl univers. 
Haver marveglias astg’ins era dalla runda da discussiun PLUS culs quater referents ed ulteriurs 
partenaris. 
 
 
Grond sustegn 
Igl 1. Forum Surselva vegn organisaus dalla Giuvna combra d’economia Surselva e dil post per la 
promoziun dall’economia dalla Regiun Surselva. Il Forum Surselva vegn realisaus cun agid da ferms 
partenaris. In grond sustegn finanzial ha igl 1. Forum Surselva d’engraziar agl Uffeci per economia e 
turissem dil cantun Grischun. Sco sponsur principal ei la Banca Raiffeisen dalla partida. Sponsurs ein 
era Apart GmbH, Air Grischa, aurax energia sco era la CMP, e La Quotidiana stat a disposiziun sco 
partenari da medias. Plinavon vegn il Forum Surselva sustenius da numerus fauturs. 
 
 
Organisaziun Forum Surselva 
Giuvna combra d'economia Surselva 
. Flurina Caveng, Glion 
. Tarcisi Cavigelli, Disentis/Mustér 
. Giusep Coray, Laax 
. Clau Degonda, Cumpadials 
. Marcellino Giger, Sedrun 
 
Regiun Surselva 
. Pieder Vincenz, post per la promoziun dall'economia 
 
 
Remarca per la redacziun 
Per ulteriuras damondas stat Pieder Vincenz, post per la promoziun dall’economia, Regiun Surselva, 
Via Centrala 4, 7130 Glion, tel. 081 920 02 40, pieder@surselva.ch, adina bugen a disposiziun a Vus. 
 
Ulteriuras informaziuns davart igl 1. Forum Surselva anfleis Vus era sut www.forumsurselva.ch. 


